
BO‘LAJAK INGLIZ TILI 
MUTAXASSISLARINING SUN’IY 
INTELLEKT KOMPETENSIYASI

Ibragimova Hilola Bahodirjon qizi
Namangan davlat pedagogika instituti tayanch doktoranti

Annotatsiya: XXI asrda ta’lim sohasida raqamli texnologiyalar, xususan sun’iy intellekt vositalarining jadal rivojlanishi 
bo‘lajak ingliz tili mutaxassislarining kasbiy tayyorgarligiga yangi talablarni yuzaga keltirmoqda. Ushbu maqolada ingliz tili 
o‘qituvchilari uchun sun’iy intellekt kompetensiyasining mohiyati, tarkibiy qismlari hamda uni shakllantirishning zamonaviy 
yondashuvlari tahlil qilinadi. Tadqiqot natijalariga ko‘ra, bo‘lajak mutaxassislarning sun’iy intellektga oid bilim va ko‘nik-
malarni egallashi ularning kasbiy samaradorligi va zamonaviy mehnat bozorida raqobatbardoshligini oshiradi. Maqolada 
sun’iy intellekt vositalarini ingliz tili dars jarayoniga integratsiya qilishning samarali usullari, ta’limda ChatGPT, Grammarly, 
AI Translator kabi platformalardan foydalanish tajribalari ilmiynazariy asosda yoritilgan. Shuningdek, SI kompetensi-
yasini rivojlantirishda pedagogik model va reflektiv yondashuvlar asosida tuzilgan integratsiyalashgan o‘quv dasturla
rining afzalliklari ko‘rsatib o‘tilgan. Xulosa tariqasida, ingliz tili mutaxassislarini tayyorlash jarayonida sun’iy intellekt kom-
petensiyasini shakllantirish – raqamli pedagogikaning ajralmas bo‘lagi sifatida e’tirof etilishi lozimligi asoslab beriladi.

Kalit so‘zlar: bo‘lajak ingliz tili mutaxassisi, sun’iy intellekt, raqamli pedagogika, kompetensiya, kasbiy tayyorgarlik, 
ta’limda texnologiyalar, AI vositalari, zamonaviy ta’lim.
Abstract: In the 21st century, the rapid development of digital technologies, particularly artificial intelligence, has intro-
duced new demands for the professional training of future English language specialists. This article explores the essence 
and components of AI competence for English language educators and examines modern approaches to its formation. 
According to the research findings, acquiring AIrelated knowledge and skills significantly enhances the professional 
effectiveness and competitiveness of future specialists in the labor market. The study presents scientifically grounded 
methods for integrating AI tools into English language teaching, including the practical application of platforms such as 
ChatGPT, Grammarly, and AI Translators. The advantages of implementing integrated curricula based on pedagogical 
modeling and reflective approaches to develop AI competence are also discussed. In conclusion, it is emphasized that 
the development of AI competence should be recognized as an integral part of digital pedagogy in the training of English 
language professionals.

Key words: future English language specialists, artificial intelligence, digital pedagogy, competence, professional training, 
educational technologies, AI tools, modern education.
Аннотация: В XXI веке стремительное развитие цифровых технологий, в частности искусственного интеллекта, 
выдвигает новые требования к профессиональной подготовке будущих специалистов по английскому языку. В 
данной статье рассматриваются сущность и структура ИИкомпетенции преподавателей английского языка, а 
также современные подходы к её формированию. По результатам исследования, овладение знаниями и навы-
ками, связанными с ИИ, значительно повышает профессиональную эффективность и конкурентоспособность 
будущих специалистов на современном рынке труда. В статье научно обоснованы методы интеграции ИИин-
струментов в процесс обучения английскому языку, приведены примеры практического использования таких 
платформ, как ChatGPT, Grammarly и AI Translator. Также рассматриваются преимущества внедрения интегри-
рованных образовательных программ, основанных на педагогическом моделировании и рефлексивном подходе. 
В заключение подчеркивается, что формирование ИИкомпетенции должно рассматриваться как неотъемлемая 
часть цифровой педагогики в процессе подготовки специалистов по английскому языку.

Ключевые слова: будущие специалисты по английскому языку, искусственный интеллект, цифровая педагогика, 
компетенция, профессиональная подготовка, образовательные технологии, ИИинструменты, современное обра-
зование.

KIRISH
Bugungi kunda globallashuv va raqamli transformatsiya jarayonlari ta’lim tizimining barcha bo‘g‘inlariga 

chuqur ta’sir ko‘rsatmoqda. Xususan, xorijiy til, ayniqsa, ingliz tili mutaxassislarini tayyorlashda yangi texnologi-
yalar, xususan sun’iy intellekt (SI) vositalaridan foydalanish zarurati tobora dolzarb bo‘lib bormoqda. XXI asr 
o‘quvchisi va talabasi faqatgina klassik bilim bilan cheklanib qolmay, balki zamonaviy axborotkommunikat-
siya texnologiyalarini puxta o‘zlashtirishga majbur bo‘layotgan bir davrda, pedagoglar ham bu o‘zgarishlarga 
tayyor bo‘lishi lozim. Ayniqsa, ingliz tili o‘qituvchilari uchun bu muhim ahamiyatga ega, chunki til – o‘zaro aloqa, 
madaniy integratsiya va global hamkorlik vositasidir.

Sun’iy intellekt vositalarining ta’limdagi roli shunchalik kuchaymoqdaki, ular nafaqat o‘quv jarayonini 
avtomatlashtiradi, balki talabalarni individual tarzda o‘qitish, bilimlarni differensial tarzda yetkazish, o‘quvchi 
ehtiyojiga mos metodik yondashuvlarni ishlab chiqish imkonini ham yaratadi. Shu jihatdan olib qaralganda, 
bo‘lajak ingliz tili mutaxassisi sun’iy intellektdan faqat foydalanuvchi sifatida emas, balki undan ta’limiy maqsad-
larda samarali foydalanadigan, o‘z darslarini raqamli muhitda tashkil eta oladigan malakali pedagog sifatida 
shakllanishi zarur bo‘lmoqda.

Bugungi kunda sun’iy intellekt texnologiyalari keng qamrovli va ko‘p funksiyali bo‘lib, ulardan ta’lim 
sohasida foydalanishning turli shakllari shakllanmoqda: masalan, virtual darslar, avtomatik tarjimalar, gram-
matika tekshiruvchilari, ovozli yordamchilar, muloqotli chatbotlar (ChatGPT), virtual sinf tizimlari va boshqalar. 
Bu texnologiyalar ingliz tili o‘qituvchilariga nafaqat darslarni yanada interaktiv va qiziqarli qilish, balki ta’lim 
jarayonining sifatini tubdan yaxshilash imkonini ham beradi.1 Shu o‘rinda muhim savol tug‘iladi: bo‘lajak ingliz 
tili o‘qituvchisi qanday kompetensiyalarni egallashi lozimki, u sun’iy intellekt vositalaridan to‘g‘ri, samarali va 
maqsadga muvofiq foydalana olsin? Bu savolga javob topish uchun, avvalo, “sun’iy intellekt kompetensiyasi” 
tushunchasining mazmunmohiyatini ochib berish, uning tarkibiy qismlarini tahlil qilish, so‘ngra esa uni qanday 
metodlar bilan rivojlantirish mumkinligini aniqlash lozim bo‘ladi.

MAVZUGA OID ADABIYOTLAR SHARHI
Mamlakatimizda olib borilayotgan ta’lim islohotlari, Prezidentning raqamli iqtisodiyot, zamonaviy kasb 

hunarlar va raqamli kompetensiyalarni rivojlantirishga qaratilgan qarorlari, ayniqsa 2020–2025 yillarni qamrab 
olgan “Raqamli O‘zbekiston – 2030” strategiyasi sun’iy intellektni o‘qituvchilarning kasbiy faoliyatiga integrat-
siya qilish uchun mustahkam huquqiy va institutsional zamin yaratmoqda.2 Shu bilan birga, oliy ta’lim muassa-
salari ham bu o‘zgarishlarga moslashib, o‘quv dasturlariga sun’iy intellektga oid kurslarni kiritmoqda, talabalar 
uchun zamonaviy texnologiyalar asosida malaka oshirish imkoniyatlarini yaratmoqda. Shunday qilib, ushbu 
maqola doirasida biz bo‘lajak ingliz tili o‘qituvchilarining sun’iy intellekt kompetensiyasini shakllantirish zaru-
rati, bu kompetensiyaning asosiy komponentlari, ta’limda sun’iy intellekt vositalaridan foydalanishning uslubiy 
asoslari va amaliy imkoniyatlari haqida ilmiynazariy va amaliy tahlil yuritamiz. Maqolaning asosiy maqsadi – 
zamonaviy ingliz tili o‘qituvchilarining raqamli davr talablariga javob bera oladigan ko‘nikmalarini rivojlantirishda 
sun’iy intellekt kompetensiyasining o‘rnini ochib berishdan iborat.

Bugungi global ta’lim makonida texnologik yangilanishlar tez sur’atlar bilan rivojlanib, raqamli kompeten-
siyalar har bir soha vakili uchun zaruriy shartga aylanib bormoqda. Xususan, ta’lim sohasida sun’iy intellekt 
texnologiyalarining keng miqyosda joriy etilishi pedagogik faoliyatga yangicha yondashuvlarni talab qilmoqda. 
Ayniqsa, xorijiy til, xususan ingliz tili kabi zamonaviy kommunikatsiya vositasi sifatida e’tirof etilayotgan yo‘nalish 
bo‘yicha bo‘lajak mutaxassislarni tayyorlashda bu texnologiyalar bilan ishlash ko‘nikmasi muhim ahamiyat kasb 
etmoqda.3 Chunki ingliz tili nafaqat xalqaro muloqot, balki ilmiy, texnologik va iqtisodiy integratsiyaning asosiy 
vositasidir. Demak, ushbu tilda faoliyat yurituvchi pedagogning zamon bilan hamnafas bo‘lishi, xususan sun’iy 
intellekt vositalarini puxta o‘zlashtirgan bo‘lishi zamonaviy ta’limning ajralmas talabi hisoblanadi.

So‘nggi yillarda ChatGPT, Grammarly, DeepL, Replika kabi sun’iy intellekt asosida ishlovchi vositalarning 
o‘quv jarayoniga kirib kelishi, ularni o‘qitishda, baholashda va individual ta’limni tashkil etishda samarali qo‘llash 
imkoniyatlari tobora oshib bormoqda.4 Bu vositalar yordamida talabalarda mustaqil fikrlash, tezkor ma’lumot 
topish, yozma va og‘zaki nutqni takomillashtirish, grammatika va tarjima ko‘nikmalarini rivojlantirish mumkin. 
Shunday bo‘lsada, bu texnologiyalardan samarali foydalanish uchun bo‘lajak ingliz tili mutaxassislarining sun’iy 
intellekt kompetensiyasi shakllangan bo‘lishi zarur. Bu kompetensiya faqat texnik ko‘nikmalar bilan emas, balki 
metodik tafakkur, axloqiy yondashuv, tanqidiy fikrlash va zamonaviy ta’lim vositalarini selektiv qo‘llay olish 
malakasi bilan chambarchas bog‘liqdir.5

1 Karimov I.A. Yuksak ma’naviyat – yengilmas kuch. – Toshkent: Ma’naviyat, 2008. – 184 b. 
2 Mirziyoyev Sh.M. Erkin va farovon, demokratik O‘zbekiston davlatini birgalikda barpo etamiz. – Toshkent: O‘zbekiston, 2016. – 56 b
3 “Raqamli O‘zbekiston – 2030” strategik dasturi. – O‘zbekiston Respublikasi Prezidentining 2020yil 5oktabrdagi PQ–4884sonli 

qarori.
4 Nazarova G.U. Ingliz tilini o‘qitishda axborot texnologiyalaridan foydalanish. // Filologiya masalalari. – 2021. – №3. – B. 127–131.
5 Xudoyberganova D.K. Til o‘qitishda zamonaviy pedagogik texnologiyalar. – Toshkent: TDPU, 2020. – 152 b.

TADQIQOT METODOLOGIYASI
Respublikamizda olib borilayotgan raqamli islohotlar, xususan, “Raqamli O‘zbekiston – 2030” strategik 

dasturi, oliy ta’lim muassasalarida zamonaviy raqamli kompetensiyalarni shakllantirishga alohida urg‘u 
bermoqda. Bu boradagi islohotlar nafaqat IT mutaxassislari, balki barcha yo‘nalishlar, jumladan, tilshunoslik va 
pedagogika sohalarida ham raqamli savodxonlikni oshirishni talab etmoqda.

Shunday sharoitda ingliz tili o‘qituvchisi bo‘lishni istayotgan talaba ham o‘z kasbiga doir klassik bilimlar bilan 
bir qatorda raqamli vositalar, ayniqsa, sun’iy intellekt platformalari bilan ishlashga tayyor bo‘lishi kerak. Ta’kid-
lash joizki, sun’iy intellekt pedagogika sohasida ikki tomonlama ahamiyatga ega: bir tomondan, u o‘quv jara
yonining samaradorligini oshiruvchi texnologiya bo‘lsa, ikkinchi tomondan – pedagoglarning o‘z ustida ishlash, 
moslashuvchanlik va zamonaviy metodlarga ochiqligini sinovdan o‘tkazuvchi faktor vazifasini bajaradi. Shu 
bois, bo‘lajak ingliz tili mutaxassislarining kasbiy tayyorgarligida sun’iy intellekt kompetensiyasining shakllanish 
jarayoni nafaqat dolzarb, balki strategik zarurat sifatida qaralishi lozim. Xulosa qilib aytganda, bo‘lajak ingliz 
tili mutaxassislarining sun’iy intellekt kompetensiyasini shakllantirish muammosi nafaqat texnologik taraqqiyot 
talabi, balki zamonaviy ta’limning sifat ko‘rsatkichlarini belgilovchi asosiy mezonlardan biri sifatida dolzarb ilmiy
amaliy muammo hisoblanadi. Ushbu muammoning ilmiy jihatdan o‘rganilishi, amaliy echimlar ishlab chiqilishi 
hozirgi va kelajak ta’limini transformatsiya qilishda muhim omil bo‘lib xizmat qiladi.

TAHLIL VA NATIJALAR
Sun’iy intellekt nima? Sun’iy intellekt – bu inson aqlidrokiga xos faoliyatlarni, xususan, o‘rganish, mulo-

haza yuritish, muammo yechish, muloqot qilish va qaror qabul qilish kabi jarayonlarni kompyuter tizimlari orqali 
amalga oshirish imkonini beruvchi texnologiyalar majmuasidir. Sun’iy intellekt odatda mashinaviy o‘rganish, 
chuqur o‘rganish, tabiiy tilni qayta ishlash (NLP), kompyuter ko‘rishi va ekspert tizimlariga asoslanadi. Ushbu 
soha 1950yillardan boshlab rivojlanib kelmoqda va ayni paytda ta’lim, tibbiyot, sanoat, moliya, huquqshunoslik 
va boshqa ko‘plab sohalarda qo‘llanilmoqda. Sun’iy intellektning asosiy maqsadi – inson faoliyatini avtomat-
lashtirish va samaradorligini oshirishdir.

Sun’iy intellekt kompetensiyasi nima? Sun’iy intellekt kompetensiyasi – bu insonning, ayniqsa, o‘qituvchi, 
talaba yoki raqamli savodxonlikka ega bo‘lishi lozim bo‘lgan shaxslarning sun’iy intellekt (SI) texnologiyalari 
haqida chuqur tushunchaga ega bo‘lishi, ularni anglay olishi, baholay olishi, tanqidiy fikrlay olishi va mas’uliyatli 
tarzda qo‘llay olishi qobiliyatidir. Boshqacha qilib aytganda, bu zamonaviy raqamli dunyoda ongli ravishda SI 
bilan ishlash, uni hayotga integratsiyalash va undan axloqiy, texnik, ijtimoiy jihatdan foyda keltiradigan shaklda 
foydalanish salohiyatidir. Kompetensiya tushunchasi nuqtai nazaridan. Pedagogika va psixologiyada “kompe-
tensiya” tushunchasi faqat bilim emas, balki amaliy ko‘nikma, motivatsiya, qadriyatlar va tajribani ham o‘z ichiga 
oladi. Shu asosda sun’iy intellekt kompetensiyasi quyidagilarni bir butun tarzda o‘z ichiga oladi:
• Bilim komponenti: SI konsepsiyalari, mashinaviy o‘rganish, algoritmlar, neyron tarmoqlar, tabiiy tilni qayta 

ishlash (NLP), kompyuter ko‘rishi, chatbotlar kabi texnologiyalar haqida nazariy tushunchaga ega bo‘lish.
• Amaliy komponent: Turli platformalarda (masalan, ChatGPT, Midjourney, Google Colab, TensorFlow, 

Python, Canva AI) SI texnologiyalarini amaliyotda qo‘llay olish. Bu ko‘nikmalar talabalar va pedagoglar 
uchun zamonaviy ta’lim jarayonida muhim vositadir.

• Tahliliy va tanqidiy komponent: SI tomonidan yaratilgan ma’lumotni baholash, fakt va feykni ajrata olish, 
algoritmik adolatsizlik va diskriminatsiya xavfini tushunish, SIga ortiqcha ishonmaslik va ijtimoiy mas’uliyatli 
yondashuv.

• Etik va madaniy komponent: Maxfiylik, axborot xavfsizligi, mualliflik huquqi, axloqiy normalarga rioya 
qilish, shuningdek, turli milliy va madaniy qadriyatlar kontekstida SI ishlatish zarurati. Bugungi kunda sun’iy 
intellekt nafaqat texnik vosita, balki ijtimoiymadaniy transformatsiya vositasiga aylandi. Shu sababli SI 
kompetensiyasi quyidagi sohalarda dolzarb ahamiyat kasb etadi:
Ta’limda: O‘qituvchilar uchun sun’iy intellekt – o‘quvchilarning individual ehtiyojlariga mos dars rejala-

rini yaratish, avtomatik baholash, interaktiv o‘quv muhitlarini shakllantirish uchun vosita bo‘la oladi. Tadqiqot 
va tahlilda: Akademik faoliyatda tezkor ilmiy izlanishlar, plagiatni tekshirish, matnlarni tahlil qilish, til model-
lari yordamida g‘oya yaratish imkonini beradi. Karyera va raqobatbardoshlikda: Mehnat bozori sharoitida 
zamonaviy texnologiyalarni tushunish va ulardan foydalana olish salohiyati yuqori darajadagi karyera uchun 
ajralmas hisoblanadi. Me’yoriy hujjatlar va strategik yondashuvlarda: Yevropa Ittifoqining DigComp raqamli 
kompetensiyalar doirasida ham sun’iy intellekt kompetensiyasi raqamli savodxonlikning yuqori bosqichi sifatida 
ko‘rilmoqda. Shu bilan birga, UNESCO, OECD va boshqa xalqaro tashkilotlar ham SI kompetensiyalarini XXI 
asr ko‘nikmalari (21st century skills) sifatida e’tirof etmoqda. Sun’iy intellekt kompetensiyasi – bu insonning SI 
texnologiyalarini ongli, mas’uliyatli, samarali va axloqiy asosda o‘zlashtirishi va amaliy hayotda qo‘llay olishi 
ko‘nikmalarining integratsiyalashgan shaklidir. Bu kompetensiya bugungi ta’limda, jamiyatda va mehnat bozo-

rida muvaffaqiyatli faoliyat yuritish uchun zaruriy poydevor hisoblanadi. Sun’iy intellekt bilan bog‘liq platformalar 
qaysilar? Quyidagi platformalar sun’iy intellektni o‘rganish, amalda qo‘llash yoki undan foydalanish uchun keng 
tarqalgan va dolzarb hisoblanadi:

Platforma nomi Tavsifi
TensorFlow Google tomonidan ishlab chiqilgan, mashinaviy o‘rganish uchun ochiq manba kutubxona.
PyTorch Facebook tomonidan yaratilgan, ilmiy tadqiqotlar uchun moslab ishlab chiqilgan.
OpenAI (ChatGPT) Tabiiy tilni qayta ishlash asosidagi ilg‘or model, muloqot qilish va matn yaratishda ishlatiladi.
IBM Watson Sun’iy intellekt asosida ishlovchi biznesanalitik va tibbiyot uchun mo‘ljallangan platforma.
Google Cloud AI Google bulut texnologiyalari orqali AI modellarni yaratish va joriy etish imkonini beradi.
Microsoft Azure AI Microsoft platformasida joylashgan SI xizmatlari to‘plami.
Kaggle Ma’lumotlar tahlili, mashinaviy o‘rganish bo‘yicha onlayn musobaqa va o‘quv platformasi.

Sun’iy intellekt kompetensiyasining tarkibi qanday? Sun’iy intellekt kompetensiyasi bir nechta tarkibiy 
qismlardan iborat bo‘lib, ular quyidagicha tasniflanadi:

Texnik bilim va ko‘nikmalar: SI tushunchalari, algoritmlar, mashinaviy o‘rganish asoslari; dasturlash 
tillari (Python, R); ma’lumotlarni yig‘ish, tozalash, tahlil qilish va vizualizatsiya qilish. Axloqiy va huquqiy 
mas’uliyat: SI texnologiyalarining inson huquqlariga ta’siri; maxfiylik, kamsitish xavfi, manipulyatsiyaga qarshi 
turish; SI asosida qaror qabul qilishda javobgarlik masalalari. Tanqidiy fikrlash va refleksiya: SI natijalarini 
tahlil qilish, real vaqtda tahliliy qaror chiqarish; SI bilan bog‘liq yangiliklarni tanqidiy qabul qilish. Ijtimoiy va 
kommunikativ ko‘nikmalar: sun’iy intellekt natijalarini jamoa bilan baham ko‘rish; multidisiplinar muhitda SI 
yechimlarini tushuntira olish. Sun’iy intellekt kompetensiyasini rivojlantirishda qanday muammolar mavjud? 
Sun’iy intellekt kompetensiyasini rivojlantirish jarayonida bir qator muammolar kuzatilmoqda:

Muammo Izoh

Texnik resurslarning cheklanganligi Ko‘plab ta’lim muassasalarida SIni o‘rganish uchun kerakli texnika, dastur 
va internet cheklangan.

O‘qituvchilarning malakasining yetishmasligi Ko‘plab pedagoglar sun’iy intellekt texnologiyalariga oid bilim va 
metodikaga ega emas.

O‘quv dasturlarining eskiligi Ko‘plab ta’lim dasturlari zamonaviy texnologiyalarni o‘z ichiga olmaydi.

Tiling, madaniy va ijtimoiy to‘siqlar SI platformalarining aksariyati ingliz tilida bo‘lib, bu til bilmaydiganlar 
uchun to‘siqdir.

Axloqiyetik masalalar O‘quvchilar SI orqali akademik halollikka zid xattiharakatlarga o‘rganib 
qolmoqda.

Motivatsiya pastligi O‘quvchilar tomonidan SIga qiziqish past bo‘lishi natijasida mustaqil 
o‘rganish sust kechadi.

XULOSA VA TAKLIFLAR
Bo‘lajak ingliz tili mutaxassislarining kasbiy tayyorgarligida sun’iy intellekt kompetensiyasini shakllantirish 

zamonaviy ta’limning ustuvor vazifalaridan biriga aylangan. Olib borilgan nazariy va amaliy tahlillar shuni ko‘rsat-
diki, SI texnologiyalari ingliz tili o‘qituvchisining o‘qitish metodikasi, kommunikativ yondashuvi, mustaqil ta’limni 
yo‘lga qo‘yish qobiliyati hamda talaba bilan samarali muloqot qurish darajasini sezilarli darajada oshiradi. Biroq, 
bu imkoniyatlardan to‘laqonli foydalanish uchun bo‘lajak pedagogda sun’iy intellekt vositalarini anglash, ulardan 
maqsadli va tanqidiy foydalanish, raqamli etikani hisobga olish, axborotni tahlil qilish va selektiv tanlash kompe-
tensiyalari shakllangan bo‘lishi lozim. Tadqiqot jarayonida aniqlanishicha, ko‘pchilik talabalarda SI texnologi-
yalariga nisbatan umumiy qiziqish mavjud bo‘lsada, ularning amaliy bilim darajasi cheklangan.

Shu bois, sun’iy intellektga oid bilim va ko‘nikmalarni ta’lim jarayoniga tizimli va integratsiyalashgan shaklda 
kiritish zarur. Ayniqsa, ChatGPT, Grammarly, DeepL kabi vositalarni metodik jihatdan o‘rgatish orqali nafaqat 
bilim, balki mustaqil fikrlash, yozma va og‘zaki nutqni shakllantirish, differensial yondashuv orqali dars tashkil 
etish kabi ko‘nikmalarni rivojlantirish mumkin. O‘tkazilgan eksperimentlar va intervyular ham sun’iy intellekt 
texnologiyalaridan foydalangan holda tashkil etilgan darslar natijadorligini oshirishga xizmat qilayotganini isbot-
ladi. Bunday texnologiyalar darsni faollashtiradi, talabaning qiziqishini kuchaytiradi va eng muhimi – zamonaviy 
pedagogik modelga asoslangan kompetensiyalarni rivojlantiradi.

Biroq bu jarayon bir tomonlama texnologik yondashuv bilan emas, balki chuqur pedagogik refleksiya, 
axborot madaniyati va tanqidiy fikrlashni o‘z ichiga olgan holda olib borilishi kerak. Shu asosda, bo‘lajak ingliz 
tili mutaxassislari uchun sun’iy intellekt kompetensiyasi – bu nafaqat zamonaviy vositalardan foydalanish 
ko‘nikmasi, balki kasbiy muvaffaqiyatning, zamonga moslashuvchanlikning va ijodiy yondashuvning kalitidir. 
Demak, bu kompetensiyani shakllantirish oliy ta’lim muassasalarining strategik ustuvor yo‘nalishlaridan biri 
sifatida e’tirof etilishi va o‘quv jarayonlariga chuqur integratsiya qilinishi lozim.

Foydalanilgan adabiyotlar ro‘yxati:
1. Karimov I.A. Yuksak ma’naviyat – yengilmas kuch. – Toshkent: Ma’naviyat, 2008. – 184 b.
2. Mirziyoyev Sh.M. Erkin va farovon, demokratik O‘zbekiston davlatini birgalikda barpo etamiz. – Toshkent: O‘zbekiston, 

2016. – 56 b.
3. “Raqamli O‘zbekiston – 2030” strategik dasturi. – O‘zbekiston Respublikasi Prezidentining 2020yil 5oktabrdagi 

PQ–4884sonli qarori.
4. Nazarova G.U. Ingliz tilini o‘qitishda axborot texnologiyalaridan foydalanish. // Filologiya masalalari. – 2021. – №3. – B. 

127–131.
5. Xudoyberganova D.K. Til o‘qitishda zamonaviy pedagogik texnologiyalar. – Toshkent: TDPU, 2020. – 152 b.
6. Aliyeva D.N. Ta’lim jarayonida sun’iy intellekt vositalaridan foydalanish imkoniyatlari. // Oliy ta’lim muammolari. – 2022. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

